
INNOVATSION

IQTISODIYOT SHAROITIDA
SANOAT TARMOQLARI
RAQOBATBARDOSHLIGINI
TA'MINLASHGA YO‘NALTIRILGAN
BANDLIK TUZILMASINI

OPTIMALLASHTIRISH

Tursunov Bekmuxammad Omonovich
Toshkent davlat shargshunoslik universiteti
Mustaqil tadgiqotchisi., PhD. dotsent.

Email: tursunov6b60@gmail.com

ORCID: 0000-0001-9297-8361

Annotatsiya. Magolada innovatsion igtisodiyot sharoitida sanoat tarmoglari ragobatbardoshligini ta’minlashga yo‘naltirilgan
bandlik tuzilmasini optimallashtirish hisobiga yalpi ichki mahsulotning tarmoq tarkibini takomillashtirish shart-sharoitlari va
imkoniyatlari tadgiq etilgan. Innovatsion igtisodiyot sharoitida sanoat tarmoglarida bandlikning optimal tuzilmaviy tarkibini
shakllantirishning ijtimoiy-igtisodiy samaradorligi baholangan. Sanoat tarmoglarida bandlikning tuzilmaviy tarkibini
takomillashtirish hisobiga ragobatbardoshlikni oshirishga yo*‘naltirilgan ilmiy taklif va amaliy tavsiyalar ishlab chigilgan.

Kalit so‘zlar: innovatsion igtisodiyot, innovatsion jarayon, innovatsion texnologiya, innovatsion bandlik, samarali bandlik
siyosati, sanoat tarmoglari ragobatbardoshligi, bandlikning tuzilmaviy tarkibi, yalpi ichki mahsulotning tarmoq tarkibi,
texnologik sanoat zonalari.

Abstract. The article explores the conditions and possibilities of improving the network composition of gross domestic
product due to optimization of the employment structure aimed at ensuring the competitiveness of industries in the
conditions of an innovative economy. In the context of an innovative economy, the socio-economic efficiency of the
formation of the optimal structural composition of employment in industrial sectors is assessed. Scientific proposals and
practical recommendations aimed at increasing competitiveness by improving the structural composition of employment
in industrial sectors are formulated.

Key words: innovative economy, innovative process, innovative technology, innovative badness, effective employment
policy, competitiveness of industrial sectors, structural composition of employment, sectoral composition of gross domestic
product, technological industrial zones.

AHHOTaUus. B cTatbe mccnenyoTcsl YCroBUst Y BO3MOXHOCTY YIyYLLIEHUS] CETEBOW CTPYKTYPbl BAOBOTO BHYTPEHHEro
npodykTa 3a CYeT ONTUMMU3ALMM CTPYKTYPbl 3aHSATOCTM, HamnpaBMneHHOW Ha oGecrneyeHVe KOHKYPEHTOCMOCOGHOCTH
oTpacriei B YCIOBUSIX MHHOBALIMOHHON SKOHOMMKM. B yCrnoBKsiX MHHOBaLIMOHHOW 3KOHOMMKM OLIEHUBAETCS COLMasibHO-
3KOHOMMYeckasi 3OHEKTUBHOCTb (DOPMMPOBAHNS OMTUMANBbHOTO CTPYKTYPHOTO COCTaBa 3aHATOCTU B MPOMbILLIIEHHBIX
otpacnsx. ChopMynrpoBaHbl Hay4YHbIE MPEANOXEHNS U NPaKTUYECKMEe peKOMeHAaLMW, HarnpaBlieHHbIe Ha MOBbILLEHME
KOHKYPEHTOCMOCOBHOCTM 3a CHET YIyULLEHUs] CTPYKTYPHOIO COCTaBa 3aHSATOCTU B NMPOMbILLIIEHHbIX OTPACHSIX.

KritoueBble crioBa: MIHHOBaLMOHHAsA 93KOHOMUKA, UHHOBALMOHHbIN npouecc, "HHOBaLMOHHaA TEXHONormA, WHHOBALMOHHbIV
noreHuman, SQ)C*)GKTVIBHaH NONMUTUKA 3aHATOCTHU, KOHKypeHTOCI'IOCO6HOCTb 0Tpacnel7| NPOMBbILLNTEHHOCTU, CTPYKTYpHaaA
CTPYKTYypa 3aHATOCTWU, OTpacneBad CTPYKTypa BasfioBOro BHYTpPEHHEro npoaykrta, TexXHOoNorndeckme npomblilUNIeHHble
30HbI.

KIRISH

Innovatsion igtisodiyotni shakllantirish tizimi va uning amal gilish mexanizmi ilm-fan sohasi bilan bevosita
bog‘liq bo‘lganligi bois, ijtimoiy-igtisodiy tizimni takomillashtirishga yo‘naltiriigan islohotlar asosida ilm-fan
sohasining yutuglari alohida ahamiyat kasb etadi. Oz navbatida, ilm-fan sohasidagi samarali yutuglar
natijalarining Xitoy, AQSH, Janubiy Koreya, Yaponiya, Isroil kabi qator davlatlarda ishlab chiqarish va ijtimoiy
sohadagi jarayonlarni loyihalashtirishni tashkil etishda keng gamrovli tarzda qo‘llanilishi ishlab chigarish
omillarining sinergik samaradorligini ta’minlashga xizmat gilmoqgda. Natijada, ushbu mamlakatlarda ishlab
chigarish munosabatlarini tashkil etishning ko‘p vektorli tizimiga asoslangan texnologik munosabatlarning
shakllanishiichkivatashgibozorlarda milliyishlab chigarishning raqobatbardoshligini ta’minlashimkoniyatlarining
ortib borishiga ta’sir ko‘rsatmoqda.

Rivojlangan mamlakatlarda innovatsion iqgtisodiyotni shakllantirishga nisbatan progressiv jarayonlarni
amalga oshirish tizimini takomillashtirish jarayonlari bu bilan to‘xtab golganligi yo‘q, albatta. Xususan, to‘rtinchi
sanoat ingilobi (Sanoat 4.0)ning takomillashuvi ta’sirida axborot texnologiyalarini sanoatga ommaviy joriy etish
imkoniyatlarining ortishi, biznes jarayonlarini keng miqyosda avtomatlashtirish va sun’iy intellektning tarqalishiga
asoslangan ishlab chiqarishni tashkil etish, robototexnika, 3D-printer, bio va neyron texnologiyalarga asoslangan
tizimli yondashuvlarni shakllantirish orgali sanoat korxonalari tomonidan iste’molchilarning xatti-harakatlarini
keng miqgyosli tahlil gilish hamda ishlab chigarish hajmini prognozlash hisobiga magsadli jarayonlarni samarali
boshqarish imkoniyatlari ortib bormoqda.

Mamlakatimizda sanoat ishlab chiqarishning 2030-yilgacha mo'ljallangan strategiyasida sanoatda
go‘shilgan giymat hajmini 45 milliard dollarga yetkazish, 2,5 millionta yuqori daromadli ish o'rinlarini yaratish,
yirik korxonalar tomonidan import o‘rnini bosuvchi mahsulotlarni ishlab chigarish va hududiy korxonalar bilan
kooperatsiya aloqalarini kengaytirish, sanoat kooperatsiyasini yo‘lga qo‘ygan korxonalarni faol rag‘batlantirish
tizimini joriy etish, har bir tumanda zamonaviy texnologik sanoat zonalarini tashkil etish kabi qator vazifalar
belgilangan [1]. Mazkur vazifalarning ijro tizimini tashkil etish va mavjud sanoat komplekslarida ishlab
chigarishni tashkil etishning magsadli ko‘rsatkichlariga erishish innovatsion iqgtisodiyot sharoitida sanoat
tarmogqlari raqobatbardoshligini ta’'minlash jarayonida tarmoqgda shakllangan bandlikning tuzilmaviy tarkibiga
alohida e’tibor berishni tagozo etadi.

O'z navbatida, ushbu zaruratning asosini sanoat mahsulotlarini ishlab chigarish tizimining vertikal va
gorizontal diversifikatsiyasini ta’'minlashga garatilgan texnik va texnologik tizimni kengaytirish tashkil etadi.
Bu esa sanoat sohalarida yuqori o‘sish ko‘rsatkichlariga ega bo‘lgan hududlar salohiyatidan foydalanishning
igtisodiy geografiyasini shakllantirishga imkon beradi. Shu kabi gator omillar innovatsion igtisodiyot sharoitida
sanoat tarmoglari raqobatbardoshligini ta’minlashga yo‘naltirilgan bandlik tuzilmasini optimallashtirish imkonini
beradigan tadqigotlarni amalga oshirishning dolzarb ahamiyat kasb etayotganini ko‘rsatadi.

MAVZUGA OID ADABIYOTLAR SHARHI

Innovatsion igtisodiyotni shakllantirishning fundamental asoslarini o'rganishga doir dastlabki tadgiqotlar
J.A. Schumpeter tomonidan olib borilgan bo'lib, tadbirkorlik faoliyatida innovatsiyalarning o‘rni, ularning foydali
va salbiy jihatlari Yevropa hamda Amerikadagi kapitalizm evolyutsiyasi va iqtisodiy sikllarning davriy almashinuvi
orqali talgin etilgan [2]. Igtisodchi olim B.Z. Milner tadqiqotlarida ishlab chigarish munosabatlarini samarali
tashkil etishda intellektual resurslarning o‘rni va ularni tizimli tagsimlash mexanizmlarini gayta ko‘rib chigish
zarurligi ilgari suriladi. Shuningdek, innovatsion igtisodiyotga o‘tishga imkon beradigan bilimlarni boshqarish
texnologiyalarini shakllantirishga kompleks yondashuvlar ishlab chigish masalasiga alohida e’tibor qaratiladi
[3].

S. Perez innovatsion jarayonlarning rivojlanish gonuniyatlari va davriyligini hisobga olgan holda texnologik
ingiloblarning iqtisodiy tizimlarga ta’sirini o‘rganadi. Uning tadqgiqotida mikro va mezo darajada innovatsion
jarayonlarni muvofiglashtirishning institutsional hamda ijtimoiy jihatlariga e’tibor garatilgan [4]. L.V. Sankova
tadqigotlarida innovatsion jarayonlarning ijtimoiy jihatlari tahlil gilinib, innovatsion bandlikning bandlik siyosatini
amalga oshirishdagi gnoseologik salohiyati yoritiigan. Shuningdek, innovatsion bandlikka doir nazariy
yondashuvlarni tizimlashtirish va asoslash orgali innovatsion bandlikning konseptual modeli hamda uni davlat,
mintaqaviy va korporativ darajada baholash uslubiy yondashuvlari ishlab chiqilgan [5].

E.V. Vaxovskiy ilmiy tadqiqotlarida iqtisodiyotni zamonaviy transformatsiya va innovatsion rivojlanish
jarayonlaridan ortda qolishi ishsizlikning o‘sishiga hamda migratsiya ogimining kuchayishiga sabab bo‘ladigan
omillar sifatida ko‘rsatilgan. Igtisodiy faol aholini igtisodiyotning innovatsion sohalarida ish bilan ta’minlash
hududiy miqgyosda samarali bandlik siyosatini tartibga solish hamda davlat, mehnat resurslari va ish beruvchilar
o‘rtasidagi mehnat munosabatlarining yangi shakllarini rivojlantirishga turtki bo‘lishi ta’kidlanadi [6].

M.I. Postoyeva tadgiqotlarida innovatsion texnologiyalar ta’sirida bandlikning kasbiy va tarmoq tarkibidagi
o‘zgarishlarning bandlikning umumiy tuzilmasiga ta’siri hamda mehnat bozorida muvozanatni ta’minlashdagi
o‘rni asoslab berilgan. U innovatsion texnologiyalarning bandlikning kasbiy va tarmoq tuzilmasiga ta’sirini
hisobga olib, aholi bandligini oshirishning milliy va hududiy yo‘nalishlarini taklif etgan [7].

A.V. Kashepov ilmiy tadqigotlarida sanoat, fan va ta’lim sohasidagi innovatsion jarayonlarning o‘rni,
go‘shilgan giymatni shakllantirishda tarmoglarning o‘rnini hisoblash metodikasi orqgali aniglanadi. Biroq
tadgigotda tarmoglarda band bo‘lgan aholining tuzilmaviy tarkibini yalpi ichki mahsulotni takror ishlab chigarish
jarayonidagi harakat bosgichlari bilan muvofiglashtirish masalasiga yetarli €'tibor berilmagan. Shu bilan birga,
tarmoglarda shakllangan yalpi ichki mahsulotning bozor baholari asosida innovatsion rivojlanish modelini
tanlash yondashuvi ilgari surilgan [8].

L.T. Baituova, Z.M. Shaukerova, D.M. Aikupesheva va V.B. Doskalieva tomonidan olib borilgan tadqiqotlarda
innovatsiyalarga asoslangan igtisodiyot ishlab chigarish munosabatlaridan ko‘ra nomoddiy ishlab chiqgarish
quvvatlarini oshirishning bir gismi sifatida talqin etilgan. Shuningdek, eng yuqori malakali ishchi kuchini jalb
qgilish hisobiga ishlab chigarish jarayonlarida mavjud kapitaldan samarali foydalanishning iqtisodiy asoslarini
shakllantirishga xizmat qiladigan model sifatida baholangan [9].

Mamlakatimiz iqtisodchi olimlari Q.J. Mirzayev, E.Sh. Shavqgiyev va B.Q. Jonuzoqov tadgiqotlarida
mamlakat igtisodiyoti sanoatlashuvining zamonaviy bosqgichida inson omilining ta’limiy va kasbiy salohiyatini
innovatsion igtisodiyotni shakllantirishning ijtimoiy-igtisodiy jihatlari bilan muvofiglashtirishning tashkiliy asosini
shakllantirishdagi roli yoritiigan [10]. E.E. Rustamov tadgiqotlarida igtisodiyotni innovatsion rivojlantirish
sharoitida aholining ish bilan bandligining ijtimoiy-igtisodiy ahamiyati tahlil gilinib, bandlikning innovatsion
shakllari o‘rtasidagi o‘zaro bog‘liglik aniglangan. Shuningdek, innovatsion igtisodiyot uchun yuqori malakali
kadrlar tayyorlashda oliy ta’lim muassasalarining o‘rni va vazifalari tahlil gilinib, ragamli igtisodiyot sharoitida
bandlikni oshirish yo‘nalishlari aniglashtirilgan [11].

G. Umarova tadqiqotlarida milliy igtisodiyotning innovatsion faollik darajasini baholash ko‘rsatkichlari,
ularning iqtisodiy o'sish va samarali bandlikka ta’siri bilan bog‘liq munosabatlar tahlil gilingan. Shuningdek,
igtisodiyotda bandlikning innovatsion shakllari kengayishining samarali bandlik munosabatlarini ta’minlashdagi
o‘rni asoslab berilgan [12].

Yuqoridagi ilmiy tadqigotlarda innovatsion iqtisodiyotni shakllantirish sharoitida bandlikni tashkil etish
tizimi, innovatsion bandlikning shakllanish xususiyatlari hamda uning tarmoq va hududiy iqtisodiy rivojlanish
tizimidagi o‘rni masalalariga alohida e’tibor garatilgan. Biroq innovatsion igtisodiyot sharoitida sanoat tarmogqlari
raqobatbardoshligini ta’minlashga yo‘naltiriigan bandlikning optimal tashkiliy tuzilmasini shakllantirish hamda
sanoat tarmogqlarida bandlikning tuzilmaviy tarkibidagi o‘zgarishlarning raqgobatbardoshlikni oshirishdagi o‘rni
yetarlicha o‘rganilmagan.

TADQIQOT METODOLOGIYASI

Tadqiqgot jarayonida innovatsion igtisodiyot sharoitida sanoat tarmoglari raqobatbardoshligini ta’minlashga
yo‘naltiriigan bandlik tuzilmasini optimallashtirishga doir munosabatlarni o‘rganishda ilmiy bilishning mantiqiy
abstraksiya, induksiya va deduksiya, tizimli hamda statistik tahlil usullaridan keng gamrovli tarzda foydalanilgan.

TAHLIL VA NATIJALAR

Bugungi kunda innovatsion igtisodiyot kategoriyasiga nisbatan ko‘plab nazariy yondashuvlar mavjud.
Ushbu yondashuvlarga muvofiq, innovatsion iqtisodiyot — ishlab chiqarish va xizmat ko‘rsatish jarayonlari
to'xtovsiz harakatda bo‘lib, ularning tashkil etish mexanizmi ilm-fan yutuglariga asoslangan, jarayonlar
avtomatlashtirilgan, intellektual mahsulotning tijoratlashuvi hisobiga fan va texnika taraqqiyoti uzluksiz
takomillashib boradigan igtisodiyot sifatida ta’riflanadi. Ushbu ta'rifdan kelib chigib aytish mumkinki, ishlab
chiqarish va xizmat ko‘rsatish jarayonlarini avtomatlashtirish hisobiga ularning uzluksiz ishlashi ta’minlanadi.
Natijada, insonning jismoniy mehnatidan foydalanish darajasi kamayib, intellektual salohiyatdan foydalanish
ko‘rsatkichlari ortib boradi. llm-fan yutuglariga asoslangan, intellektual mahsulotlarni tijoratlashtirish orgali fan
va texnika taraqgqiyotini bozor talablariga muvofiq kengaytirish imkoniyati yuzaga keladi.

O‘z navbatida, bu jarayonlarda magsadli ko‘rsatkichlarni ta’'minlash ilm-fan yutuqglari ta’siri ostida kengayib
boradi. Bu esa iqtisodiyot tarmogqlari va sohalari uchun innovatsion talablar asosida ilmiy-texnik kadrlarni
tayyorlash hamda gayta tayyorlash tizimini takomillashtirishni zarur giladi. Natijaviy omillar mehnat bozorida
kadrlar ragobatbardoshligini ta’minlash, ularni mehnat jarayonlariga doimiy yoki vagtinchalik tartibda jalb etish
mexanizmlarini gayta ko‘rib chigishni talab etadi.

Hozirgi kunda mamlakatimizda, aynigsa, davlat tashkilotlariga ishga kirish jarayonlarida klassik metodlar
— test sinovlari va og'zaki suhbatlar — ustuvor ahamiyat kasb etmoqda. Birog bu usullar xodimlarning

kreativ gobiliyatlarini toliq namoyon etish imkonini bermaydi. Shu bois, malaka talabi va kasbiy ko‘nikma
tushunchalarini farglash zarur. Xodimning malaka talabi ish jarayonini tashkil etishning asosiy qoidalarini o‘zida
mujassam etgan bo‘lsa, kasbiy ko‘nikma mehnat munosabatlari davomida sayqallanadi. Shu sababli, “xodim
me’yoriy-huquqiy hujjatlardan yetarlicha xabardor emas” degan asos ma’lum ma’noda ofrinsiz, chunki ishga
gabul qilingan xodim faoliyat jarayonida tegishli hujjatlarga bevosita murojaat qiladi. Bu holat ish jarayonining
o‘ziga xos tarkibiy gismidir.

Innovatsion igtisodiyot sharoitida tarmoglarda kapital harakatining mutanosib kombinatsiyasini
ta’'minlashda inson kapitalining o‘rni tobora ortib bormoqda. Tarmoglar faoliyatida inson kapitalining giymati
uning sifat ko‘rsatkichlari orgali namoyon bo‘ladi. Bu ko‘rsatkichlar mehnat munosabatlarini individuallashtirish,
xodimlarning ish natijalari uchun shaxsiy va ijtimoiy javobgarligini oshirish hamda ma’lum jarayonlarni siklik
asosda muvofiglashtirishga xizmat qiladi. Aynigsa, sanoat tarmoqlari raqobatbardoshligini ta’minlashga
yo‘naltiriigan bandlik tuzilmasini tashkil etish jarayonida ushbu jihatlar muhim o'rin tutadi.

Sanoat tarmoglari ragobatbardoshligini ta’minlashga yo‘naltiriigan bandlik tuzilmasi sanoat ishlab
chiqarishning miqdoriy va sifat jihatlarini o‘zgartirish bilan bir gatorda, inson kapitalining ijodkorligi hamda
innovatsion faolligiga tayangan holda tovar va xizmatlar xilma-xilligini kengaytirish imkonini beradi. Birog ushbu
natijadorlikka erishish uchun mehnat resurslarini ijtimoiy takror ishlab chiqarish jarayonlaridagi rolini oshirishga
xizmat qiladigan bandlik tuzilmasini optimallashtirish tizimini shakllantirish zarur.

Fikrimizcha, innovatsion iqtisodiyot sharoitida sanoat tarmogqlari ragobatbardoshligini ta’minlashga
yo‘naltiriigan bandlik tuzilmasini optimallashtirish tizimini quyidagi shaklda ifodalash o'rinli (1-rasm).

Innovatsion igtisodivot sharoitida
sanoat tarmoqlari ragobatbard oshligini

ta’'minlashga vo’naltirilgan bandlikni
shakllantirish modelini
rasi:;)(;::)m:};lllimj;i Innovatsion igtisodivot sharoitida sanoat

me voriy-hugquagiy asoslaring vektori adr af_stﬁ}'if:hﬂ _Shlzlﬂmll
shakllantirish 1shlab cugt

1- rasm. Innovatsion iqtisodiyot sharoitida sanoat tarmoqlari raqobatbardoshligini ta’'minlashga yo‘naltirilgan
bandlik tuzilmasini optimallashtirish tizimi [13]

Innovatsion igtisodiyot sharoitida sanoat tarmogqlari ragobatbardoshligini ta’'minlashga yo‘naltiriigan
bandlik tuzilmasini optimallashtirish tizimining asosini belgilangan model asosida shakllantirish jarayonida,
sanoat tarmogqlarida ragobatbardoshlikni ta’minlashga xizmat giladigan bandlikning tashkiliy tuzilmasini
tartibga soluvchi siyosatni ishlab chigish va uning amal qilish mexanizmini yo‘lga qo‘yish muhim ahamiyat
kasb etadi. Mazkur siyosatni shakllantirish hamda takomillashtirish jarayonlari sanoat tarmoglarida bandlikni
ilmiy va muhandislik ekspertizasi asosida amalga oshirishni nazarda tutadi. O‘z navbatida, sanoat tarmoglarida
bandlikning ilmiy va muhandislik ekspertizasi sanoat tarmoglari ragobatbardoshligini ta’minlashga yo‘naltiriigan
bandlikning me’yoriy-huquqiy asoslarini takomillashtirish jarayonlariga samarali ta’sir ko‘rsatadi. Ushbu jarayon

sanoatning yuqori texnologik tarmoq tarkibini shakllantirish orgali sanoat tarmoqlarida innovatsion texnologiyalar
diffuziyasini ta’minlash imkoniyatlarini kengaytiradi.

Innovatsion igtisodiyot sharoitida sanoat tarmoglari ragobatbardoshligini ta’minlashga yo‘naltirilgan
bandlikning tashkiliy-iqtisodiy jihatlari sanoat ishlab chigarishda mehnatni tashkil etishning innovatsion
yondashuvlariga tayanadi. Bunday yondashuv innovatsion faoliyatni moliyalashtirish va tijoratlashtirish tizimini
bozor transformatsiyasiga o‘tkazishga xizmat giladi. Umumiy natijadorlik sanoat tarmoglarida innovatsion
texnologiyalar diffuziyasini takomillashtirish jarayonida yagqgol namoyon bo‘ladi. Shu bilan birga, natijaning
ijobiy giymatini ta’minlash uchun sanoat tarmoglarining innovatsion faolligini kuchaytirishga yo‘naltirilgan
kadrlar tayyorlash tizimini ishlab chiqish jarayoni alohida e’tibor talab etadi.

Fikrimizcha, bandlik tuzilmasini optimallashtirishning innovatsion vektori ushbu jarayonning asosini
shakllantirishda zarur o‘zgarishlar kiritish yoki uni takomillashtirish bo‘yicha muhim xulosalar chigarishga imkon
beradi.

2020-2024-yillarda O‘zbekiston Respublikasi sanoat tarmoglarida bandlik darajasining o'‘zgarishi
bo‘yicha tahlil natijalariga ko‘ra, ishlab chigarish sanoati tarmog‘i sanoatdagi umumiy bandlikning eng yuqori
ulushini ta’minlagan. Xususan, ushbu tarmoqda 2020-yilda jami sanoat tarmoglaridagi bandlikning 65,5 foizi
ta’minlangan bo‘lsa, 2024-yilda bu ko‘rsatkich 78 foizga yetgan (1-jadval).

1-jadval. 2020-2024-yillarda O‘zbekiston Respublikasi sanoat tarmogqlarida bandlik darajasini o‘zgarishi (foizda)
[14]

2020 2021 2022 2023 2024
jami sanoat 100 100 100 100 100
shu jumladan:
tog'-kon sanoati 15,5 10,2 9,4 9,3 9,7
ishlab chiqarish sanoati 65,5 73 76 77,9 78
gayta ishlash sanoati 19 16,8 14,6 12,8 12,3

2020-2024-yillarda O‘zbekiston Respublikasi sanoat tarmoglarida bandlik darajasining o‘zgarish sur’atlari
bo‘yicha ishlab chigarish sanoatidan keyingi o‘rinni boshga tarmoglar egallaydi. 2020-yilda ushbu tarmoq
jami sanoat tarmogqlarida bandlikning 19 foizini ta’minlashga hissa qo‘shgan bo‘lsa, 2024-yilda bu ko‘rsatkich
12,3 foizni tashkil etgan. Yillar kesimida sanoat tarmoglarining jami bandlikni ta’minlashdagi o‘rni pasayish
tendensiyasini namoyon etgan.

Tog'-kon sanoati esa 2020-yilda jami sanoat tarmoglarida bandlikning 15,5 foizini ta’minlashga o'z hissasini
go‘shgan bo‘lsa, 2024-yilda ushbu tarmogning sanoatdagi bandlikni ta’minlashdagi ulushi 9,7 foizgacha
gisqargan.

2020-2024-yillarda O‘zbekiston Respublikasi sanoat tarmoglarida sanoat mahsulotlarini ishlab chiqarish
ulushining o‘zgarish darajasi sanoat tarmogqlarida bandlikning o‘zgarish sur’atlari bilan proporsional bog‘liglikka
ega. Xususan, ishlab chigarish sanoati tarmog'‘i jami sanoat mahsulotlarini ishlab chigarish bo‘yicha yetakchi
tarmoq bo'lib, 2020-yilda jami sanoat mahsulotlarining 81,8 foizi aynan shu tarmoqda ishlab chigarilgan. 2024-
yilda esa ushbu ko‘rsatkich 83 foizga yetgan.

Shuningdek, tog‘-kon sanoati 2020-yilda jami sanoat mahsulotlarini ishlab chiqarishda 8,1 foiz ulushga ega
bo‘lgan bo‘lsa, 2024-yilga kelib mazkur tarmogning sanoat mahsulotlarini ishlab chigarishdagi ulushi 9 foizni
tashkil etgan (2-jadval).

2-jadval. 2020-2024-yillarda O‘zbekiston Respublikasi sanoat tarmogqlarida sanoat mahsulotlarini ishlab chiqarish
ulushining o‘zgarishi (foizda)[14]

2020 2021 2022 2023 2024
jami sanoat 100 100 100 100 100
shu jumladan:
tog'-kon sanoati 8,1 10,3 12,3 13,5 9
ishlab chigarish sanoati 81,8 81,1 80,6 79 83
gayta ishlash sanoati 10,1 8,6 71 7.5 8

2020-2024-yillarda O‘zbekiston Respublikasi sanoat tarmogqlarida sanoat mahsulotlarini ishlab chigarishda
gayta ishlash sanoati tarmog‘ining ulushi 10,1 foizdan 8 foizga pasaygan. Sanoatning ushbu tarmog‘ida jami
sanoat mahsulotlari ishlab chigarish jarayonidagi ulushga nisbatan yillar kesimida pasayish tendensiyasi qayd
etilgan.

Tahlil natijalariga ko‘ra, mamlakatimiz sanoat tarmoglarida bandlikni ta’minlashning klassik modeli
ustuvor ahamiyat kasb etmoqda. Aynigsa, ushbu yo‘nalishda bandlikni ta’minlash jarayonlarida tarmogning
texnik imkoniyatlarining ortishi sanoat ishlab chigarishning migdoriy hamda sifat jihatlarining o‘zgarishiga olib
keladi. Biroq sanoat mahsulotlarini ishlab chiqarish jarayonida turg‘un texnologik munosabatlarning saglanib
golishi natijasida ishlab chigarish hajmi oshgan tagdirda ham mehnat sig‘imining ortishi hisobiga sanoat ishlab
chiqarishining ragobatbardoshlik darajasi pasayadi. Natijada, tarmogda band bo‘lgan mehnat resurslarining
ishlab chiqarish munosabatlarini tashkil etishdagi asosiy motivi bo‘lgan nominal va real ish haqi o‘rtasidagi
tafovut ortib boradi.

Bu kabi holatlar innovatsion igtisodiyot sharoitida sanoat tarmogqlari ragobatbardoshligini ta’minlashga
yo‘naltiriigan bandlik tuzilmasini optimallashtirish paradigmasiga nisbatan e’tibor ortib borayotganini ko‘rsatadi.

XULOSA VA TAKLIFLAR

Innovatsion igtisodiyot rivojlanishining turli bosqichlarida sanoat ishlab chiqarishni tashkil etish tizimida
bandlik siyosatini amalga oshirish mexanizmining asosiy negizi inson omiliga tayanishi bilan muhim ahamiyat
kasb etadi. Shu bois, innovatsion iqtisodiyot sharoitida sanoat tarmoglari ragobatbardoshligini ta’'minlashda
bandlikning tuzilmaviy tarkibini inson omiliga yo‘naltirish magsadga muvofigdir.

Igtisodiyotning innovatsion rivojlanishi bir vaqgtning o‘zida ko‘p omilli rivojlanish vektoriga ega bo‘lgani
sababili, turli xil faoliyat yo‘nalishlarining shakllanishi mehnat bozorini rivojlantirishga bevosita ta’sir ko‘rsatadi.
Oz navbatida, sanoat tarmoglarida vujudga keladigan innovatsion texnologiyalarning ishlab chiqgarish
munosabatlarini muvofiglashtirishdagi o‘rni texnologiyalar almashinuvining milliy va hududiy darajadagi
faoliyatini tartibga solishni talab etadi. Bu jarayon bandlikning tarmoq darajasida optimal tuzilmaviy tarkibini
shakllantirishga xizmat qiladi.

Shuningdek, sanoat ishlab chigarishda innovatsion texnologiyalar va innovatorlik faoliyati o‘rtasidagi
sinergiya effekti masshtablarini belgilash orgali hududlar o‘rtasida sanoat salohiyatidan foydalanishdagi
tafovutlarni qisgartirish mumkin. Bu esa sanoat tarmoglari ragobatbardoshligini ta’minlashga yo‘naltirilgan
bandlik tuzilmasini optimallashtirish paradigmasini shakllantirishga imkon beradi.

Yugoridagilardan kelib chigib, innovatsion iqtisodiyot sharoitida sanoat tarmoglari raqobatbardoshligini
ta’'minlashga yo‘naltiriigan bandlikning tuzilmaviy tarkibini shakllantirishda quyidagi yo‘nalishlarga e’tibor
garatish magsadga muvofiq:

+ sanoat tarmogqlarining YAIM tarkibidagi ulushini kengaytirishga asoslangan tarmoq dasturlarini
shakllantirish orqali yuqori innovatsion salohiyatga ega tarmoglarda mehnat resurslarini samarali shakllantirish
jarayonini tartibga solish;

* sanoat tarmoglarida innovatsion jarayonlarning mehnat munosabatlariga ta’sirini baholovchi monitoring
tizimini yaratish va tarmoqdagi innovatsion faoliyatni tashkil etuvchi subyektlar o‘rtasida samarali integratsiya
mexanizmini shakllantirish;

* ishlab chiqarishning turli bosqichlarida innovatsion texnologiyalar harakatini tizimli tashkil etishga
yo‘naltiriigan modellarning xatti-harakat algoritmlarini ishlab chigish orqali sanoat tarmoglarida innovatsion
siklning maksimal samaradorligini ta’minlash;

* yugori texnologiya talab qiluvchi sanoat tarmoglarini rivojlantirish orgali innovatsion tadbirkorlikning
ishlab chigarish jarayonidagi tarkibiy o‘’zgarishlarga ta’sirini kengaytirish.

yuborilgan materiallar qaytarilmaydi.

Mazkur jurnalda maqolalar chop etish uchun quyidagi havolalarga
magola, reklama, hikoya va boshqa ijodiy materiallar yuborishingiz mumkin.
Materiallar va reklamalar pullik asosda chop etiladi.

El.Pochta: sq143235@gmail.com
Bot: @iqtisodiyot_77
Tel.: 93 718 40 07

Jurnalga istalgan payt quyidagi rekvizitlar orgali obuna bo‘lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Yashil” igtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

